
Federalno ministarstvo okoliša i turizma, na osnovu čl. 65. i 71. Zakona o zaštiti okoliša („Službene novine Federacije BiH“, broj 15/21) i člana 7. stav (1) tačka a) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21, 33/22 i 104/22) i člana 200. Zakona o upravnom postupku („Službene novine Federacije BiH“ br 2/98, 48/99 i 61/22), rješavajući po zahtjevu stranke „OPĆINA ILIDŽA“, za prethodnu procjenu uticaja na okoliš za – Projekat izgradnje kabinske žičare/gondole Hrasnica-Veliko polje Igman, općina Ilidža, d o n o s i

RJEŠENJE

1. Utvrđuje se da za Projekat izgradnje kabinske gondole/žičare Hrasnica-Veliko polje Igman, nije potrebno dalje provođenje procjene uticaja na okoliš putem izrade Studije uticaja na okoliš.

Dalje provođenje procjene utjecaja na okoliš izradom Studije utjecaja na okoliš nije potrebno iz sljedećih razloga:

· Navedena aktivnost se ne nalazi u Prilogu I Uredbe o projektima za koja je obavezna procjena utjecaja na okoliš i projektima za koje se odlučuje o potrebi procjene utjecaja na okoliš („Službene novine Federacije BiH“ broj: 51/21, 33/22 i 104/22),

· Na temelju kriterija iz priloga IV. Uredbe, o karakteristikama projekta, lokaciji projekta, karakteristikama potencijalnog uticaja, te uticaja koji su opisani u Zahtjevu investitora, 

· Uključivanjem javnosti i zainteresirane javnosti, konstatovano je da tokom rada neće biti značajnih uticaja na okoliš i zdravlje ljudi, a mjere zaštite okoliša tokom eksploatacije sadržane su u tački 3. dispozitiva ovog Rješenja.

2. Prethodna tačka 1. ovog dispozitiva odnosi se na Projekat izgradnje kabinske gondole/žičare Hrasnica-Veliko polje Igman, općina Ilidža: 

a) Podaci o nositelju projekta: „OPĆINA ILIDŽA“, Butmirska cesta  br 12. Sarajevo, odgovorna osoba: Nazif Babaić,

b) Podaci o lokaciji i sažeti opis lokacije projekta: 
jekat izgradnje kabinske gondole/žičare Hrasnica-Veliko polje Igman, kao najvažniji elemenat budućeg savremenog turističko sportsko-rekreacionog centra, planiran je da se gradi na planini Igman i to od Hrasnice, kao početne stanice, sve do Bajekinog brda, ukupne dužine 6135 m (pojas širine 5,8 m, površina područja 7 ha), kao njene krajnje izlazne stanice. Planirano je da se izgradi i jedna međustanica na lokalitetu Hrasnički stan. Osnovna namjena žičare je transport skijaša, izletnika i gostiju iz Sarajeva do skijaških terena, odnosno hotela na Igmanu i Bjelašnici. Žičara je velikog kapaciteta i brzine. Predstavlja centralnu žičaru u sistemu budućih žičara u turističkom centru Igman-Bjelačnica. Kabinska žičara sa isklopivim hvataljkama kapaciteta 1800 osoba/h (sa kabinama za 8 osoba) biće povezana u hotelsko-turistički sistem planina Igman i Bjelašnica, odnosno preko Hrasnice sa općinom Ilidža.
Objekat kabinske gondola/žičare se sastoji od dvije sekcije sa međustanicom na zemljištu označenom kao k.č. br. 2179/2, K.O. Hrasnica (kat. stanje), što odgovara k.č.br. 2897/35 (z.k. stanje)-polazna stanica (Megara-Hrasnica), k.č.br.3370, K.O. Hrasnica (kat. stanje), što odgovara k.č.br. 2897/35 K.O. Hrasnica (z.k. stanje) - međustanica (Hrasnički stan), te k.č.br. 3358/1, K.O. Hrasnica (kat. stanje), što odgovara k.č.br. 2897/1 K.O. Hrasnica (z.k. stanje) -izlazna stanica (Igman-Bajekino selo), te trasa žičare na zemljištu označenom kao k.č. 2179/2, 2185/1, 3226, 3252, 3358/1, 3370, 3372, 3381, 3383, K.O. Hrasnica (kat.stanje), što odgovara k.č. br. 2897/1, 2897/35 K.O. Hrasnica (z.k. stanje), područje opština Ilidža.
Predmet analiza je slijedeći prostorni obuhvat: Lokalitet naselja Hrasnice, odnosno mikrolokacija polazne stanice Megare, Područje duž planirane trase žičare Ilidža u pojasu širine 5,8 m i dužine trase po padini od 6135,85 m, Mikrolokalitet međustanice (Hrasnički stan), Mikrolokalitet izlazne stanice na Igmanu-Veliko Polje. Površina područja je 7 ha. Koordinate: Hrasnica lokacija polazne stanice (43°47'27.14"N 18°19'5.26"E) Igman-lokacija izlazne stanice (43°44'40.42"N 18°16'39.57"E).
c) Podaci o projektu i sažeti opis projekta: 

Dispozicija objekata 
Objekat žičare namjenjen je za prevoz osoba i prtljaga tokom cijele godine i u svome sastavu imaće više objekata, otvorenih i zatvorenih, za različite namjene. Osnovni objekti su: Polazna stanica (Hrasnica-Megare), Međustanica (Hrasnički stan), Izlazna stanica (Veliko polje Igman). Polazna stanica: Polazište je ispod planine Igman, Hrasnica u blizini stadiona Famos-a (pored rječice Megara, 520 m.n.v.). Opis polazne stanice: Gradi se čvrsti objekat spratnosti: podrum+P+1, namjenjen za smještaj mehanizacije žičare i pratećih sadržaja, osoblja za održavanje te mehanizacije i sadržaja koji će koristiti posjetitelji u ljetnom i zimskom periodu (podzemne garaže, centralna kuhinja, prostori sa ski opremom i garderobama, restorani, poslovni prostori, ambulanta, komunikacije, sanitarni čvor i slično). U podrumu se planiraju sekcije: centralna kuhinja, podzemne garaže, mehanizacija žičare i kotlovnica sa strojarnicom. U prizemlju se planiraju sekcije: mehanizacija žičare, ulazni trakt, restoran, poslovni prostori, prostor za opremu i garderoba, ambulanta i sanitarni čvor. Na spratu se planiraju sekcije: komunikacija, restoran, poslovni prostori i sanitarni čvor. Pristup objektu je omogućen postojećim kolskim i pješačkim prilazima, koji su jasno definisani i odvojeni u prostoru. Stanica je otvorenog tipa sa potrebnom infrastrukturom i sa optimalnim rješenjima koja imaju za cilj što manjeg uticaja na okoliš. Upravljanje postrojenjem je iz objekta kontejnerskog tipa postavljenog u neposrednoj blizini stanice. Uz stanicu se nalazi garaža za smještaj kabina. Polazna stanica je locirana na atraktivnom prostoru neposredno ispod planine Igman u blizini stadiona Famos u Hrasnici. Predviđena lokacija je takva da omogućava dobru saobraćajnu vezu sa Ilidžom i Sarajevom i da omogućava parkiranje većeg broja vozila. Na osnovu Regulacionog plana Hrasnica na ovom lokalitetu je planirano 197 parking mjesta za osobna auta i 10 mjesta za autobuse.
Međustanica 
Opis međustanice: Plato međustanice (Hrasnički stan) je na koti 1321,0 m.n.v. Međustanica je tipa ulazno-izlazna i objekat spratnosti podrum+P+1 u kojem će biti smještena mehanizacija žičare, komunikacije, restorani, terase, sanitarni čvor i drugo. U podrumskom dijelu biće smještene dvije pogonske stanice (dva istosmjerna elektromotora po 605 kW za prvu sekciju i jedan motor snage 545 kW za drugu sekciju. Projektom je predviđeno da se unutar objekta ugradi trafostanica 2x1000 kVA. 
Izlazna stanica 
Opis izlazne stanice 
Krajnja stanica (izlazna) je tipa zatezna stanica (Igman-Bajekino selo) je objekat spratnosti P+1 u kojem će biti smještena mehanizacija žičare, poslovni prostori, terase, restorani, ski oprema sa garderobama, ambulanta i slično) nalazi se na koti 1227,70 m.n.v. U prizemlju se planiraju sekcije: mehanizacija žičare, ulaznog trakta, restorana, poslovnih prostora, skijaške opreme sa garderobom, ambulante i sanitarni čvor. Na spratu se planiraju sekcije: komunikacija, restorana, poslovnih prostora i sanitarni čvor. Stanica je otvorenog tipa sa potrebnom infrastrukturom i sa optimalnim rješenjima koja imaju za cilj što manjeg uticaja na okoliš. Pristup objektu je omogućen postojećim kolskim i pješačkim prilazima, koji su jasno definisani i odvojeni u prostoru. Izlazna stanica se nalazi u blizini glavne saobraćajnice koja ide pored Velikog polja i povezuje Babin do sa Hadžićima, a u drugom pravcu sa Bjelašnicom. Nalazi se na sredini puta između hotela Igman i hotela Babin do. Do stanice vodi poseban put paralelan sa glavnom saobraćajnicom. Neposredno uz stanicu predviđeno je 28 parking mjesta za automobile, dok bi se veći broj automobila i autobusa parkirali na drugim lokacijama na Velikom polju.
Površine staničnih objekata: 
Tabela - Površine staničnih objekata polazne stanice 
Podrum 420,00 + 680,00 + 645,00 1.745,00 m2 
Prizemlje 80,00 + 90,00 + 110,00 + 160,00 + 700,00 + 300,00 + 1.060,00 2.500,00 m2
Sprat 120.00 + 90.00 + 340.00 + 450.00 + 650.00 1.650.00 m2 
Ukupno 5.895,00 m 2 
Tabela - Površine staničnih objekata međustanice 
Podrum 270,00 + 70,00 + 75,00 415,00 m2 
Prizemlje 235,00 + 115,00 + 120,00 + 220,00 690,00 m2 
Sprat 1.310,00 m2 
Ukupno 2.415,00 m2 
Tabela - Površine staničnih objekata izlazne stanice 
Prizemlje 60,00 + 70,00 + 35,00 + 65,00 + 520,00 + 110,00 + 1.060,00 1.920,00 m2 
Sprat 1.060.00 + 190.00 + 120.00 +70.00+60.00 1.500.00 m2 
Ukupno 3.420,00 m2
3. Mjere zaštite okoliša :
Mjere zaštite životne sredine tokom pripreme zahvata 
Opšte mjere 
Zahvat izvesti prema projektnoj dokumentaciji. U okviru izrade dalјnje projektne dokumentacije izraditi Elaborat o uređenju gradilišta. Elaboratom o uređenju gradilišta odrediti mjesta za privremeno razvrstavanje i odlaganje iskopanog materijala. Uraditi Elaborate o zaštiti na radu i zaštite od požara i Plan upravljanja gradilištem sukladno Uredbi o uređenju gradilišta, obaveznoj dokumentaciji na gradilištu i učesnicima u građenju (''Službene novine Federacije BiH'', br. 48/09, 75/09, 93/12, 74/13, 89/14, 99/14, 53/15 I 101/15). 
Mjere za zaštitu vazduha 
U toku pripreme lokacije za gradnju i u toku izgradnje 
U toku izgradnje kabinske gondole/žičare koristiti savremenu praksu i sredstva kod organizovanja gradilišta i izvođenja radova; Teretna vozila i druga vozila, koji će dovoziti/odvoziti građevinski materijal prije izlaska na saobraćajnice potrebno je očistiti od ostataka zemlje koja se može naći na točkovima vozila (Zakon o bezbjednosti saobraćaja na putevima u BiH, (''Službeni glasnik BiH'' 06/06, 75/06, 44/07, 84/09, 48/10, 18/13, 8/17, 89/17 i 9/18). Brzinu i rad transportnih sredstava prilagoditi uslovima puta (definisati planom upravljanja saobraćaja za vrijeme izgradnje). Koristiti tehnički ispravnu mehanizaciju. Redovnim (planskim, periodičnim) i vanrednim tehničkim pregledima mašina i vozila koja će se koristiti prilikom izgradnje objekata, osigurati maksimalnu ispravnost i funkcionalnost sistema sagorijevanja pogonskog goriva. Koristiti i redovno kontrolisati gorivo sa garantovanim standardom kvaliteta. Koristiti uređaje, vozila i postrojenja koja su, prema evropskim standardima, klasifikovana u kategoriju s minimalnim uticajem na kvalitet vazduha. Bitna mjera zaštite vazduha je redovna tehnička kontrola izduvnih gasova motora postrojenja i vozila na radilištu kao i njihovo redovno održavanje.
Obavezno koristiti niskosumporna goriva, kao energente, kod kojih je sadržaj sumpora ispod 1%. Koristiti gorivo sa niskim sadržajem sumpora i održavati tehničku ispravnost motora i mehanizacije koja za pogon koriste D2 radi smanjenja štetnih materija–izduvnih gasova. U toku izgradnje objekata koristiti mašine i vozila koja na ispusnim cijevima imaju ugrađene filtere za odvajanje čađi Izduvni gasovi iz transportnih i pogonskih sredstava ne mogu biti uzrok preteranog zagađenja vazduha ako se na tehničkom pregledu ustanovi ispravnost uređaja sa pogonom na unutrašnje sagorijevanje. Primijeniti sve mjere neophodne da disperzija lebdećih čestica u vazduhu bude što manja, tokom izvođenja građevinskih radova (iskop, utovar i istovar materijala), ublažavati mjerama zaštite kojima se emisije lebdećih čestica dovode u granične vrijednosti (optimalna vlažnost materijala, kvašenje i orošavanje materijala). Prašinu, koja je redovan pratilac na privremenim gradilištima na izgradnji objekata, sprečavati povremenim kvašenjem i prskanjem kolovoznih i operativnih površina. Za smanjenje zaprašenosti na gradilištu, transportnim trasama i manipulativnim površinama kojima će se obavljati transport sirovina i materijala, koristiti mobilnu cisternu za prskanje vodom površinskih slojeva istih u toku ljetnih mjeseci. Sprovođenjem projektovanih i propisanih mjera, prskanja i kvašenja saobraćajnica i manipulativnih površina na gradilištu, može se značajno smanjiti štetan uticaj na radnu i životnu sredinu. Sprovođenje mjere vršiti po potrebi. Pri utovaru, izdvajanje prašine je minimalno ako je vlažnost materijala oko 6%. U sušnom periodu potrebno je kvašenje iskopanog materijala da bi se dobila vlažnost od 6%. Za vrijeme sušnog perioda i pri pojavi jačih vjetrova čija je brzina veća od 8 m/s svi radovi se moraju obustaviti. Redovno održavati i kvasiti pristupne i druge gradilišne puteve kao i manipulativne platoe. Lokalne saobraćajnice planirati na način da se ne poremeti lokalni i tranzitni saobraćaj u odnosu na situaciju prije početka izgradnje. U cilju ocjene uticaja rada na izgradnji predmetne trase na stanje kvaliteta vazduha, predlaže se monitoring koncentracije zagađujućih materija u vazduhu tokom njene izgradnje. 
U toku eksploatacije 
Termički motori u međustanicama trebaju biti ugrađeni sa takvim izduvnim sistemom koji osigurava da u izduvnim gasovima ne može biti štetnih elemenata više od dozvoljenih po propisima.
U toku eksploatacije predmetne kabinske gondole/žičare dolaziće do emisije dimnih gasova iz kotlovnice koja će biti smještena u podrumskim prostorijama polazne stanice. Investitoru se predlaže da kotlovnica kao energent koristi gas. Ukoliko se investitor odluči za lož-ulje, koristiti visokokvalitetno lož-ulje sa atestom kojim se garantira kvalitet i minimum emisija u vazduh. U slučaju popravki, remonta ili tekućeg održavanja kabinske gondole/žičare potrebno je koristiti uređaje, vozila i postrojenja koja su, prema evropskim standardima, klasifikovana u kategoriju s minimalnim uticajem na kvalitet vazduha. 
Mjere za zaštitu voda 
U toku pripreme lokacije za gradnju i u toku izgradnje Za pogone, postrojenja i aktivnosti koji prije dobivanja okolinske dozvole moraju proći proceduru procjene uticaja na okoliš, organ nadležan za izdavanje vodnih akata učestvuje u postupku procjene uticaja na okoliš, na zahtjev organa koji vodi postupak procjene uticaja na okoliš (član 112. Zakona o vodama (''Službene novine Federacije BiH, broj 70/06''). Sav materijal od iskopa, mora biti deponovan na za to predviđenim lokacijama u skladu sa Projektom organizacije gradilišta (deponije viška materijala) zaštićenim od pojave erozije, kao i van prognoziranih zona visokog rizika od zagađenja voda. Zaštititi površine osjetlјive na eroziju, sredstvima stabilizacije koja sprečavaju eroziju i nanošenje erodiranog materijala u vodotok, prije svega na obale rijeke na kojima će se izvoditi građevinski radovi. U najvećoj mogućoj mjeri sačuvati bilјni pokrivač, odnosno ostaviti pufer zone formirane od bilјnog pokrivača između puta i vodnih tijela. Koristiti tehnički ispravnu mehanizaciju i prevozna sredstva na gradilištima za transport opreme i materijala. Korišćenu mehanizaciju je potrebno kontinuirano kontrolisati i održavati, kako bi se smanjila opasnost od akcidentnih izlivanja naftnih derivata. Radove na vodotoku tako izvoditi da ne dođe do zamućenja vode, odnosno da dio toka ostane bistar ili da se radovi ograniče na što kraće vrijeme da bi se voda mogla izbistriti. Ne izvoditi radove u vrijeme intenzivnih padavina. Spriječiti bilo kakvo ispuštanje neprečišćenih otpadnih voda u vodotoke. U blizini vodotoka koristiti samo čisti materijal za nasip, kao što je šlјunak, bez primjesa zemlјe ili drugih nečistoća. Zabranjeno je istresanje iskopnog materijala u korito rijeke, depresije ili na obalu vodotoka. Građevinski otpad, odlagati na mjesta koja su određena Elaboratom o uređenju gradilišta i Planom upravljanja građevinskim otpadom. Građevinski otpad koji se neće ponovno koristiti je potrebno, bez rasipanja, utovariti na transporta sredstva, i odvesti na odlagališta. Za ostale vrste otpada, postaviti kontejner za otpatke i redovno organizirati odvoz na najbliže odlagalište. Produkovani otpadni materijal odložiti u namjenski kontejner ili na odgovarajuću lokaciju zaštićenu od ispiranja. U toku gradnje kabinske gondole/žičare radnici neće boraviti stalno na lokaciji, već samo tokom radnog vremena, tako da neće biti formiranja gradilišnog naselja. Na polaznoj i izlaznoj stanici postoji javna gradska infrastrukturna mreža i zahtijevat će se privremeni priključak na istu tokom izvođenja radova kao i ispunjenje svih uslova vezanih za savjesni boravak i zaštitu okoliša. Na međustanici ne postoji mreža kanalizacije i bit će potrebno izvođača radova usloviti korištenjem sanitarnih hermetičkih blokova za kanalizaciju tokom izgradnje. U toku gradnje kabinske gondola/žičare neće biti pripreme betona na samom gradilištu, već će se pripremljen beton dovoziti na gradilište. Zabranjeno je prati mašine i vozila u zoni radova, a pravilnom organizacijom radova i nadzorom minimizirati mogućnost incidentnog zagađenja zbog nemarnosti osoblјa. Odrediti lokaciju gdje bi se vršilo pranje mješalica za beton, alatki i posuda. Na lokaciji postaviti bure za prikupljane otpadnih voda od pranja i iste zbrinjavati na adekvatan način. Nije dozvolјeno servisiranje mašina i vozila na predmetnoj lokaciji, ispuštati ulјe i naftu i druge opasne materije u zemlјište, a ukoliko se desi havarija ove vrste, ove površine se moraju sanirati skidanjem sloja zemlje, zamjenom novim slojem i ozelenjavanjem. U slučaju potrebe da se izvrši servis mašina i vozila na gradilištu, potrebno je da se isti uradi na definisanoj lokaciji na vodonepropusnoj podlozi. Koristiti zaštitne tacne kako bi se spriječilo zagađenje podzemne vode. Dobijeno otpadno ulje se ne smije miješati i odlagati zajedno sa komunalnim otpadom. U slučaju potrebe da se kvar na mehanizaciji zbog curenja ulja mora otkloniti na gradilištu, potrebno je koristiti zaštitne tacne kako bi se spriječilo zagađenje podzemne vode. Na gradilištu osigurati priručna sredstva (materijali za upijanje: piljevina i sl.) za brzu intervenciju u slučaju zlijevanja motornog ulja ili ulja iz hidraulike strojeva, Ukoliko dođe do nekontrolisanog isticanja opasnih materija (gorivo, ulјa) na zemlјište, izvršiti čišćenje prostora suhim postupkom, mehaničkim putem odstraniti zagađeno zemlјište. Smještaj svih vozila i mehanizacije koja koriste tečno gorivo, mora biti na uređenom vodonepropusnom platou uz strogu kontrolu eventualnog zagađenja, odnosno procurivanja. U slučaju potrebe da se snabdijevanje gorivom mehanizacije mora izvršiti na gradilištu, snabdijevanje treba da se izvrši na uređenom prostoru za pretakanje gdje je postavljena limena posuda adekvatne veličine u koju se može skupiti slučajno proliveno gorivo. U slučaju incidenata, potrebna je hitna intervencija u skladu sa operativnim planovima interventnih mjera u različitim incidentnim situacijama. U cilјu ocjene uticaja rada na izgradnji predmetne trase na stanje kvaliteta površinskih vodotokova na lokaciji polazne stanice, predlaže se monitoring kvaliteta površinskih voda prije i tokom izgradnje. Radi zaštite obala rijeka neophodno je sve aktivnosti u ovim zonama svesti na minimum. Pri tome se moraju izbjeći svi uticaji koji su poslјedica bacanja otpada blizu obala. Uklanjanje drveća u zoni rječnih obala mora se svesti na minimum. Zamućenost u rjeci prouzrokovana građevinskim mašinama mora se minimizirati, a vožnja obalom ili koritom rijeke mora se izbjegavati. 
U toku eksploatacije 
Uticaj na podzemne vode tokom rada kabinske gondole/žičare moguće je eventualno zbog curenja ulja za podmazivanje. Redovni nadzor rada žičare i servisiranje umanjuju mogućnost curenja ulja. Sanitarne otpadne vode koje će se stvarati iz staničnih objekata žičare, će se odvoditi putem javne kanalizacije i septičke jame. Na polaznoj i završnoj stanici postoji javna gradska infrastrukturna mreža i objekti će biti priključeni na istu. Na međustanici će biti potrebno projektovanje septičke jame. Prema urbanističko-tehničkim uslovima treba dati način odvođenja površinskih voda sa saobraćajnica, parkirališta i manipulativnih površina, te njihov predtretman putem drenaža, odvodnih kanala, slivnika, pjeskolova, separatora zauljenih voda i sl., a prije njihovog upuštanja u najbliži recepijent. Atmosferske otpadne vode sa staničnih objekata rješiti putem kišne kanalizacije otvorenim sistemom tj pomoću otvorenih rigola, kanala, cjevastih propusta i slično. 
Mjere za zaštitu zemljišta 
U toku pripreme lokacije za gradnju i u toku izgradnje 
Prije početka izgradnje potrebno je planirati pristupne puteve za mehanizaciju i odlagališta (deponije) na lokalitetima gdje će biti najmanja šteta za biljni pokrov. Izvođačima radova treba strogo naglasiti odgovornost čuvanja cijele okolne vegetacije i zemlјišta unutar i izvan građevinske zone. U cilјu zaštite tla, uklanjanje tla na travnjačkim površinama smije se provesti samo u strogo dopuštenim gabaritima u skladu sa izdanim dozvolama koje sadrže uslove zaštite prirode. Maksimalno sačuvati postojeću vegetaciju. Iskopani materijal se može koristiti i rasplanirati u neposrednoj blizini radi uređenja platoa. U slučaju pojave erozivnih procesa obavezno preduzeti mjere stabilizacije tla. Materijal iz iskopa deponovati na deponijama koje su predviđene za te namjene. Materijal iz iskopa koji neće biti upotreblјen u toku građevinskih radova deponovati na lokacije koje su predviđene za te namjene a koje su zaštićene od pojave erozije. Izbjegavati degradaciju tla u smislu uzimanja građevinskog materijala iz padina podložnih klizanju, Nakon selektivnog skidanja humusnog sloja sa površine visokoproduktivnog zemljišta, potrebno je da humus bude deponovan na posebna mjesta gdje će biti izolovan od uticaja drugih materijala iz iskopa kao i zaštićen od zagađenja hemikalijama (motorna ulja, nafta i sl. iz mehanizacije koja će se koristiti na gradilištu). Deponovani humus iskoristiti za uređenje lokacije gradilišta, humuziranje kosina pristupnih saobraćajnica čime će se umanjiti degradacija pedološkog sloja zemlјišta, Deponiju humusa zaštititi od mogućih uticaja erozije izazvane vodom i vjetrom, Izvođenje antierozionih i bioinženjerskih radova na pozajmištima građevinskog materijala, privremenim i stalnim deponijama radi sprečavanja pojave klizišta i nestabilnosti kosina, Striktna zaštita svih dijelova terena van neposredne zone radova podrazumijeva da se te površine ne mogu koristiti kao stalna ili privremena odlagališta materijala, kao pozajmišta, platoi za parkiranje i popravku mašina. Mora postojati zabrana otvaranja nekontrolisanih pristupnih puteva pojedinim dijelovima gradilišta. Usljed zagađenja zemljišta koje je posljedica radova na izgradnji pristupnih puta, potrebno je obezbjediti minimalni zaštitni pojas. Nije dozvolјeno servisiranje mašina i vozila na predmetnoj lokaciji, ispuštati ulјe i naftu i druge opasne materije u zemlјište, a ukoliko se desi havarija ove vrste, ove površine se moraju sanirati skidanjem sloja zemlje, zamjenom novim slojem i ozelenjavanjem. U slučaju potrebe da se izvrši servis mašina i vozila na gradilištu, potrebno je da se isti uradi na definisanoj lokaciji na vodonepropusnoj podlozi. Koristiti zaštitne tacne kako bi se spriječilo zagađenje podzemne vode. Dobijeno otpadno ulje se ne smije miješati i odlagati zajedno sa komunalnim otpadom. Smještaj svih vozila i mehanizacije koja koriste tečno gorivo, mora biti na uređenom vodonepropusnom platou uz strogu kontrolu eventualnog zagađenja, odnosno procurivanja, Na gradilištu osigurati priručna sredstva (materijali za upijanje: piljevina i sl.) za brzu intervenciju u slučaju izlijevanja motornog ulja ili ulja iz hidraulike strojeva, Tečna goriva čuvati u zatvorenim posudama, smještenim na sigurnom mjestu po mogućnosti u betonskom bazenu. U slučaju procurivanja goriva, potrebno je odmah pristupiti remedijaciji zagađene površine. Ukoliko dođe do izlijevanja goriva odmah pristupiti sanaciji zagađene površine; U slučaju potrebe da se kvar na mehanizaciji zbog curenja ulja mora otkloniti na gradilištu, potrebno je koristiti zaštitne tacne kako bi se spriječilo zagađenje podzemne vode. Sakuplјeno gorivo i ulјe sa posutim materijalom i odstranjeno zemlјište ukloniti i deponovati na posebno predviđeno vodonepropusno mjesto ili u vodonepropusni kontejner. Zagađeno zemlјište koje se odstrani mora se odložiti u vodonepropusne kontejnere do njegovog konačnog zbrinjavanja, a njegov dalјi tretman povjeriti specijalizovanoj službi koja treba da obavi uklanjanje opasnih materija i asanaciju terena, saglasno zakonskim odredbama iz ove oblasti. Sakupljeno gorivo i zauljeni upijajući materijal skladištiti u posebne bačve. Navedene vrste otpada ne smiju se miješati i odlagati zajedno sa komunalnim otpadom. Revitalizacija okolnog zemljišta sa biološkom i mehaničkom konsolidacijom nakon završetka radova. Za sve vrste otpada koje će nastati tokom izgradnje osigurati postupanje u skladu sa zakonskim i podzakonskim aktima kojima je obuhvaćeno upravljanje otpadom. Da bi se sprečilo raznošenje čvrstog otpada koji se normalno javlja u procesu izgradnje i boravka radnika u zoni gradilišta (ambalaža od hrane, drugi čvrsti otpaci) mora se vršiti njegovo sistematsko prikupljanje postavljanjem kanti i/ili kontejnera na lokaciji gradilišta i njegovo dalje zbrinjavanje u saradnji sa nadležnim komunalnim preduzećima. Za sva pozajmišta i deponije materijala moraju se uraditi posebni projekti rekultivacije kako bi se spriječilo degradiranje većih površina zemljišta. Sve površine gradilišta i ostale zone privremenog uticaja potrebno je sanirati u skladu sa Planom sanacije, odnosno, zavisno o budućem korištenju prostora dovesti u prvobitno stanje. U slučaju iskopa stijena miniranjem za skladištenje eksploziva obezbijediti odgovarajući magacin. Sječu šuma i postojeće vegetacije svesti na minimum da se ne bi inicirali procesi klizanja i erozije tla, što treba definisati Planom sječe šume. Pri vršenju radova, sprovođenje šumskog reda i zaštite stabala koja su u široj zoni izgradnje. Poslije završenih radova, sve privremene objekte, pozajmišta, predmete i materijale sa površina korišćenih za potrebe gradilišta treba ukloniti i te površine izravnati i dovesti u prvobitno stanje. Nakon izvršenih radova obavezno sprovesti mjere rekultivacije i sanacije terena. Lokacije za odlaganje iskopanog materijala moraju biti samo privremenog karaktera, a nakon njene upotrebe lokacije dovesti u prvobitan izgled sa korišćenjem autohtonog bilja i drveća. Izbjegavati deponovanje bilo koje vrste otpada na predmetnoj lokaciji. 
U toku eksploatacije 
Uticaj na zemljište tokom rada kabinske gondole/žičare moguće je eventualno zbog curenja ulja za podmazivanje. Redovni nadzor rada žičare i servisiranje umanjuju mogućnost curenja ulja. Za sve vrste otpada osigurati postupanje u skladu sa zakonskim i podzakonskim aktima kojima je obuhvaćeno upravlјanje otpadom. Otpad ne smije ostati na lokaciji zahvata. U objektu međustanice nalaziće se sekcija trafostanice. Ukoliko se radi o uljnom transformatoru, ispod istog mora postojati uljna kada koja treba da bude spojena uljnom kanalizacijom sa nepropusnom uljnom jamom za prihvat isteklog ulja. U slučaju isticanja ulja, jama za ulje je dovoljna da primi svu količinu ulja iz transformatora. Jama za ulje se prazni po potrebi.
Mjere za zaštitu od buke 
U toku pripreme lokacije za gradnju i u toku izgradnje 
Mjere ublažavanja od negativnog uticaja buke koja nastaje kao poslјedica radova na izgradnji kabinske gondole/žičare, moraju se sprovoditi kako bi se obezbijedila zaštita i radnika i okolnog stanovništva od štetnih uticaja buke, U cilju zaštite radnika i lokalnog stanovništva sprovesti mjere zaštite od negativnih uticaja koje može izazvati buka kao posljedica izvođenja radova na izgradnji. Te mjere podrazumijevaju: kontrolu unutar gradilišta, kao i okolne naseljene oblasti, mjere za redukciju buke za pojedinačne dijelove postrojenja i mašina, primjenu akustične zaštite, fizičkih barijera ili ograda kao i opreme za ličnu zaštitu za rad zaposlenih radnika. Nepovoljni efekti buke pojaviće se na samom gradilištu koja se može umanjiti upotrebom odgovarajuće opreme (zaštita antifonima i štitnicima na ušima). Nepovolјan uticaj buke na radnike treba rješavati preduzimanjem odgovarajućih mjera zaštite na radu (antifoni), kao i pridržavanjem dužine dnevne izloženosti određenom nivou buke. Imajući u vidu nepovoljne efekte buke potrebno je provoditi mjere za smanjenje ili potpuno eliminisanje buke. Građevinske radove koji bi proizvodili veliku buku izvoditi u određenim vremenskim intervalima i prema odgovarajućim propisima i standardima. Zabraniti korišćenje građevinskih mašina u noćnom periodu i ograničiti ih na radne sate i dane u sedmici. Koristiti opremu i uređaje sa prigušivačima koji moraju biti atestirani, odnosno konstruisani ili izolovani da u spoljnu sredinu ne emituju buku preko dozvoljenog nivoa. U slučaju da pojedine mašine prekoračuju dozvoljene vrijednosti nivoa buke, potrebno je zabraniti njihovu upotrebu, odnosno koristiti moderniju i tehnički ispravnu mehanizaciju. Ukoliko izmjereni nivo buke pri mjerenjima u toku redovnog rada mašina bude iznad propisanih vrijednosti primijeniti mjere za redukciju buke za pojedinačne dijelove postrojenja i mašina (akustičko izolovanje metalnih djelova opreme, ograđivanje mašina i uređaja i dr.). Vršiti redovan pregled i ispitivanja ispravnosti mašina i opreme i održavanje istih prema uputstvu proizvođača. Investitor je u obavezi da od proizvođača opreme, ili od njegovog zastupnika, zahtijeva da dostavi svu odgovarajuću dokumentaciju o primjenjenim konstruktivnim rješenjima i zaštitnoj opremi protiv buke i vibracija, shodno odredbama Zakona o zaštiti na radu (''Službene novine Federacije BiH, broj 79/20''). Zaštita od štetnog dejstva buke može se obezbijediti mjerama tehničke zaštite i sredstvima zaštite na radu. Izmjerene vrijednosti nivoa buke na pogonskim i radnim mašinama na sličnim gradilištima nalaze se u granicama 80 - 85 dB, što jasno ukazuje na potrebu odgovarajuće zaštite. Radi zaštite čula sluha od prekomjerne buke na radnim mjestima rukovaoca pogonskih i radnih mašina moraju se koristiti odgovarajuća zaštitna sredstva i to: o vata za zaštitu sluha od buke jačine do 75 dB; o ušni čepići za zaštitu sluha od buke jačine do 85 dB; o ušni štitnici za zaštitu sluha od buke jačine do 105 dB. Najbučnije radove u smislu emisijskih nivoa provoditi u vremenu 08:00 – 18:00 sati. Radove tokom noći provoditi izuzetno, uz uvažavanje odredbi Zakona o zaštiti od buke (''Službene novine Federacije BiH'', br.110/12), i obaveznu prethodnu najavu lokalnom stanovništvu. Za kretanje teških vozila treba odabrati puteve uz koje ima najmanje potencijalno ugroženih stambenih objekata. Za parkiranje teških vozila odabrati mjesta udaljena od potencijalno ugroženih stambenih objekata. Gasiti motore zaustavljenih vozila. Preporučljivo je radove izvoditi s opremom u tzv. “malobučnoj” verziji s deklarisanom zvučnom snagom opreme. Ukoliko se tokom izgradnje pojavi potreba za miniranjem smije ga obavljati samo zato ovlaštena firma prema pravilima struke. Miniranje se smije obavljati u vremenu do 08:00 do 17:00 h. U skladu sa planom monitoringa izvršiti mjerenja nivoa buke u toku izvođenja radova i na osnovu dobijenih vrijednosti propisati mjere za bližu i širu okolinu. Izvođač radova se mora pridržavati uobičajenih radnih sati u toku dana. Izvođač radova mora koristiti opremu koja zadovoljava zahtjeve Evropske direktive EC/2000/14 vezano za emisiju buke koju proizvodi oprema za upotrebu na otvorenom prostoru. 
U toku eksploatacije 
Nakon puštanja kabinske gondole/žičare u pogon, provesti mjerenje buke na najbližim mjernim mjestima u skladu sa predloženim mjestima u monitoring planu Na osnovu rezultata mjerenja buke koje je potrebno provesti, utvrđene nivoe buke uporediti s zakonski propisanim dopuštenim vrijednostima za dnevni i noćni period. Za slučajeve prekoračenja propisanih nivoa buke preduzeti mjere zaštite kako bi nivo buke bio u granicama propisanim Pravilnikom. Primjeniti tehničke mjere izolacije objekata u kojima su smješteni pogonski agregati. 
Mjere za sprečavanje i smanjenje nastajanja čvrstog i tečnog otpada 
U toku pripreme lokacije za gradnju i u toku izgradnje objekata Selektovano sakupljati građevinski otpad i komunalni otpad, Čvrsti otpad sa gradilišta zbrinjavati prema Zakonu o upravlјanju otpadom (''Službene novine Federacije BiH'' broj 33/03, 72/09 i 92/17). Zabranjuje se trajno deponovanje bilo koje vrste otpada na predmetnoj lokaciji. U toku izvođenja radova na izgradnji predmetne trase, negativan uticaj čvrstog otpada minimalizovati njegovim pravilnim zbrinjavanjem. Zbog toga je potrebno na predmetnoj lokaciji postaviti zatvorene vodonepropusne kontejnere za odlaganje čvrstog otpada. Obavezno vršiti odvojeno odlaganje otpada te komunalni otpad odlagati zasebno od građevinskog otpada, otpada od iskopavanja, otpada od krčenja vegetacije i sl. Mora se spriječiti nekontrolisano razbacivanje čvrstog otpada na gradilištu i po okolnom zemljištu duž predviđene trase. Sav otpad koji će nastajati u toku izvođenja radova se mora odvojiti prema vrstama i odlagati u vodonepropusne kontejnere, a dalje ga zbrinjavati u dogovoru sa nadležnim komunalnim preduzećem sa kojim će investitor morati imati sklopljen ugovor o zbrinjavanju otpada (osim opasnog otpada). O načinu odlaganja i zbrinjavanju navedenog otpada mora se uredno voditi evidencija. Komunalni otpad koji će nastajati kao poslјedica boravka osoblјa na gradilištu prikuplјati na adekvatan način (putem kontejnera ili kanti), a zatim odvoziti u saradnji sa komunalnim preduzećem sa kojim je potrebno sklopiti ugovor o saradnji. Komunalni čvrsti otpad, papir i karton, papirna i kartonska ambalaža, plastika i plastična ambalaža koje će nastajati u procesu rada mora se prikupljati, odvojiti prema vrstama a zatim odlagati u zatvorene vodonepropusne kontejnere i odvoziti u dogovoru sa nadležnom komunalnom službom Građevinski otpad, odlagati na mjesta koja su određena Elaboratom o uređenju gradilišta i Planom upravljanja građevinskim otpadom. Potrebno je uraditi Plan upravljanja građevinskim otpadom prema Uredbi o vrsti, sadržaju, označavanju i čuvanju, kontroli i nostrifikaciji investiciono-tehničke dokumentacije (''Službene novine FBiH'', broj: 33/10) Građevinski otpad koji se neće ponovno koristiti je potrebno, bez rasipanja, utovariti na transporta sredstva, i odvesti na odlagališta. Otpadna ulja i maziva i drugi opasni otpad (krpe za brisanje), sakupljati u posebnim bačvama, skladištiti na natkrivenoj i betoniranoj površini, i zbrinjavati u saradnji sa ovlašćenom institucijom, sa kojom je potrebno potpisati ugovor. Na gradilištu osigurati priručna sredstva (materijali za upijanje: piljevina i sl.) za brzu intervenciju u slučaju izlijevanja motornog ulja ili ulja iz hidraulike strojeva, Investitor je dužan sklopiti Ugovore (zavisno od vrste otpada- neopasan, opasan), sa ovlaštenim institucijama za konačno zbrinjavanje otpada razdvojenog po katalogu, u skladu sa Pravilnikom o kategorijama otpada sa listama (''Službene novine Federacije BiH'', br. 9/05). Investitor je obavezan da uradi Plan upravljanja otpadom za kabinsku gondolu/žičaru, prema članu 19. Zakona o upravljanju otpadom (''Službene novine Federacije BiH'' broj 33/03). Prilikom izrade Elaborata o uređenju gradilišta pored ostalog definisati način zbrinjavanja otpadnih voda, građevinskog i drugog otpada te predvidjeti tačne količine materijala, koji će se morati odstraniti prilikom izvođenja radova i izraditi plan njihovog odlaganja. Uraditi Akcioni plan zaštite u slučaju prosipanja opasnih materija, u cilju sprečavanja zagađenja podzemnih voda, kao i zemljišta.
U toku eksploatacije 

Investitor je obavezan da uradi Plan upravljanja otpadom za kabinsku gondolu/žičaru, prema članu 19. Zakona o upravljanju otpadom (''Službene novine Federacije BiH'' broj 33/03). Komunalni otpad koji će nastajati u objektima stanica prikuplјati na adekvatan način (putem kontejnera ili kanti), a zatim odvoziti u saradnji sa komunalnim preduzećem sa kojim je potrebno sklopiti ugovor o saradnji. Komunalni otpad koji će nastajati na lokacijama polazne i izlazne stanice kao posljedica velike frekvencije korisnika žičare prikuplјati na adekvatan način (putem kontejnera ili kanti), a zatim odvoziti u saradnji sa komunalnim preduzećem sa kojim je potrebno sklopiti ugovor o saradnji. Septička jama se mora redovno održavati i čistiti i to svakih šest mjeseci, a najmanje dva puta u toku jedne kalendarske godine, o čemu se mora voditi evidencija (datum i vrijeme čišćenja, podaci o sredstvu sa kojim je čišćena, količina očišćenog materijala i ime odgovornog lica koje je čistilo). Septička jama mora da se čisti posebnim vozilom koje ima zatvoreni tank i koje pri transportu ne smije imati gubitke sadržaja, niti se sadržaj smije nalaziti na vanjskom dijelu samog vozila. Održavanje septičke jame mora se povjeriti nadležnoj službi sa kojom se mora sklopiti ugovor. Električna oprema sa lokacije trafostanice (istrošeni transformatori, kondenzatori...) se u slučaju kvara remontuje ili zamjenjuje. Demontirani dio opreme treba u dogovoru sa Elektrodistribucijom, odvesti sa lokacije trafostanice. Zaulјene krpe ili zaštitna radna odjeća koja se eventualno može pojaviti u toku funkcionisanja i održavanja trafostanice i koja može biti kontaminirana ulјima i mastima, mora se odlagati odvojeno od komunalnog otpada u zatvorene vodonepropusne kontejnere. S obzirom da će trafostanica biti u vlasništvu elektrodistributivnog preduzeća, koje će i raditi poslove održavanja, zbrinjavanje navedenih vrsta opasnog otpada će biti u nadležnosti elektrodistributivnog preduzeća. Otpadna ulja i maziva i drugi opasni otpad (krpe za brisanje) koji će nastajati usljed redovnog servisa žičare, sakupljati u posebnim bačvama ili u zatvorenim vodonepropusnim kontejnerima, skladištiti na mjestu nastajanja, i zbrinjavati u saradnji sa ovlašćenom institucijom, sa kojom je potrebno potpisati ugovor.

Mjere za zaštitu vegetacije, flore, faune i ekosistema 
Mjere za zaštitu vegetacije, flore i faune u toku pripreme lokacije za gradnju i u toku izgradnje objekata 
U cilju zaštite vegetacije i nepotrebnog još većeg uništavanja biljnog fonda na ovom području neophodno je ograničiti krčenje vegetacije i kretanje građevinskih mašina, mehanizacije i transportnih sredstava isključivo u prostoru odobrenom po Glavnom pojektu; Tokom izgradnje zahvata kretanje teške mehanizacije ograničiti na postojeće ceste i puteve. Radove pripreme i izgradnje potrebno je provoditi unutar područja predviđenog za izgradnju (pristupne i servisne ceste, radni pojas i manipulativno područje potrebno za postavljanje stubova) kako bi se negativan uticaj na prisutna staništa i morfološke karakteristike flore i vegetacije sveo na najmanju moguću mjeru, Odabrati postojeće puteve na mjestima gdje god je to moguće, a za izvođenje radova odabrati mehanizaciju i transportna sredstva koja će zahtijevati minimalno proširenje postojećih puteva. U cilju zaštite okolne faune i njenog što manjeg uznemiravanja koristiti tehnički ispravnu građevinsku mehanizaciju sa što manjim stepenom emisije štetnih produkata sagorijevanja, buke i vibracija, organizacijom gradilišta i faznim načinom izgradnje puta omogućiti prolaze, pristupe pojilištima, hranilištima i sl.; Ograničiti kretanje teške mehanizacije prilikom izgradnje žičare kako bi devastirana površina bila manja, odnosno koristiti postojeće mreže puteva koje nakon završetka radova treba sanirati. Izbjegavanje zaštićenih i ekološki osjetljivih područja prilikom planiranja i smještanja zahvata u prostor, Zaštita osjetljivih staništa primjenom odgovarajućih mjera predostrožnosti prilikom izvođenja radova, Provesti odgovarajuću edukaciju osoblja gradilišta te, posebno na osjetljivim područjima, prilikom izgradnje i održavanja zahvata osigurati nadzor stručne osobe-ekologa, Osigurati sprovođenje propisanih mjera praćenja stanja životne sredine nakon izgradnje zahvata, Provođenje mjera poboljšanja staništa za vrste koje naseljavaju područja izgradnje. Planirati minimalno uklanjanje biljnog pokrova i sječu drveća, očuvati starije drveće na gradilištima, pristupnim putevima i duž vodotoka. Sječu šuma i postojeće vegetacije svesti na minimum da se ne bi inicirali procesi klizanja i erozije tla, što treba definisati Planom sječe šume. Pri vršenju radova, sprovođenje šumskog reda i zaštite stabala koja su u široj zoni izgradnje. U toku neophodne sječe vegetacije obezbijediti prisustvo stručnog lica radi što manje uzurpacije okolnog prostora na tom objektu. Posječenu vegetaciju sa površina predviđenih za izgradnju puta treba iskoristiti na najbolji način, tj. kvalitetne drvene sortimente iskoristiti za proizvodnju polu- ili gotovih proizvoda, a ostalu biomasu lošijeg kvaliteta upotrijebiti kao gorivo ili za proizvodnju komposta. Oštećene površine zemljišta koje se neće koristiti nakon završetka izgradnje žičare treba rekultivisati, tj. biološki sanirati. Nakon završetka radova na izgradnji i montaži mora se izvršiti sanacija površina koje su degradirane radovima a zatim izvršiti ozelenjavanje degradiranih površina, sadnjom autohtonog biljnog materijala, kako bi se obezbijedila mogućnost za obnavljanje flore i faune na lokaciji. Takođe je neophodno ozelenjavanje degradiranih površina u cilju stabilizacije zemljišta duž trase žičare naročito na mjestima gdje postoji mogućnost da dođe do erozionih procesa. Pažljivo rukovati lako zapaljivim materijama i otvorenim plamenom kako bi se spriječili šumski požari. Poštovati sve propise i postupke o zaštiti šuma od požara. 
Izvršiti stručnu procjenu za količinu drvne mase koja će se iskrčiti sječom šume za potrebe izgradnje žičare.
Mjere za zaštitu pejzaža 
U cilju smanjenja negativnih uticaja na okolinu potrebno je voditi računa o vizuelnom uklapanju forme i kolorita objekata, radi postizanja kompatibilnosti sa karakteristikama pejzaža. Objekti većih dimenzija kao što je žičara i objekti stanica, značajno mijenjaju ambijentalne vrijednosti, posebno ako je njihova konstrukcija predviđena od vještačkih materijala. Zaobići korištenje vještačkih materijala i preprojektirati objekat korištenjem prirodnih materijala u skladu sa pejzažnim vrijednostima područja. Potrebno je napraviti planove za zaštitu pejzaža kako bi se osigurala zaštita postojećeg izgleda pejzaža. Prilikom izgradnje žičare sve radove izvoditi u skladu sa Glavnim projektom žičare kako bi se sačuvao pejzaž i smanjili negativni uticaji na isti. Posebnu pažnju treba posvetiti pejzažnom oblikovanju kosina i biološkim rekultivacijama Spriječiti nekontrolisano razbacivanje čvrstog otpada na i u okolini gradilišta duž trase žičare. Poslije završenih radova, sve privremene objekte, pozajmišta, predmete i materijale sa površina korišćenih za potrebe gradilišta treba ukloniti i te površine izravnati i dovesti u prvobitno stanje. Nakon izvršenih radova obavezno sprovesti mjere rekultivacije i sanacije terena. Imajući u vidu da će se projektovani sistem izvoditi u prirodnom neporemećenom ambijentu, preporuka je da se preduzmu sve aktivnosti koje bi doprinijele vizuelnom poboljšanju pejzaža. Lokacije za odlaganje iskopanog materijala moraju biti samo privremenog karaktera, a nakon njene upotrebe lokacije dovesti u prvobitan izgled sa korišćenjem autohtonog bilja i drveća. Izbjegavati deponovanje bilo koje vrste otpada na predmetnoj lokaciji. Pri izgradnji pristupnih puteva voditi računa o najmanjem narušavanju izgleda okoline Komunalni otpad koji će nastajati na lokacijama polazne i izlazne stanice kao posljedica velike frekvencije korisnika žičare prikuplјati na adekvatan način (putem kontejnera ili kanti), a zatim odvoziti u saradnji sa komunalnim preduzećem sa kojim je potrebno sklopiti ugovor o saradnji. 
Mjere za zaštitu prirodnog i kulturno-istorijskog nasljeđa 
Kada se u toku izvođenja radova pojavi nepredviđena opasnost za zaštićeno dobro baštine ili se otkrije potencijalno dobro baštine, izvođač radova je dužan da bez odlaganja obustavi radove i da o tome obavijesti Kantonalni zavod, ako se radi o opasnosti za zaštićeno dobro baštine ili potencijalno dobro baštine (član 25. Zakona o zaštiti kulturne baštine (''Službene novine Kantona Sarajevo'' broj 2/00). Obustava radova u smislu stava 1. člana 25 traje dok Kantonalni zavod ne utvrdi mjere zaštite, ali ne duže od 60 dana. Izvođač radova snosi troškove mjera zaštite u smislu ovog člana. Bez saglasnosti Kantonalnog zavoda ne mogu se izvoditi radovi na: o zaštićenom lokalitetu, nekretnini i u zaštitnom pojasu, kojima bi se neposredno ili posredno mogao izmijeniti izgled, autentičnost, izvornost ili drugo svojstvo tog dobra baštine, o evidentiranom potencijalnom dobru baštine iz člana 11. zakona, o području gdje se opravdano pretpostavlja da se mogu pronaći dobra baštine (član 24. Zakona o zaštiti kulturne baštine (''Službene novine Kantona Sarajevo'' broj 2/00). 
Mjere za zaštitu zdravlja stanovništva 
U toku pripreme lokacije za gradnju i u toku izgradnje objekata 
U cilju smanjenja uticaja prašine na zdravlje radnika u toku izgradnje i na zdravlje stanovništva u okolini primjeniti sve mjere neophodne da disperzija lebdećih čestica u vazduhu bude što manja, tokom izvođenja građevinskih radova (iskop, utovar i istovar materijala), ublažavati mjerama zaštite kojima se emisije lebdećih čestica dovode u granične vrijednosti (optimalna vlažnost materijala, kvašenje i orošavanje materijala), Za smanjenje zaprašenosti na gradilištu, transportnim trasama i manipulativnim površinama kojima će se obavljati transport sirovina i materijala, koristiti mobilnu cisternu za prskanje vodom površinskih slojeva istih u toku ljetnih mjeseci. Sprovođenjem projektovanih i propisanih mjera, prskanja i kvašenja saobraćajnica i manipulativnih površina na gradilištu, može se značajno smanjiti štetan uticaj na radnu i životnu sredinu. Sprovođenje mjere vršiti po potrebi. Redovno održavati i kvasiti pristupne i druge gradilišne puteve kao i manipulativne platoe, S obzirom da će se tokom građenja na terenu primijeniti klasična građevinska mehanizacija, koja u pravilu proizvodi buku preko nivoa do 80 dB potrebno je predvidjeti mjere za zaštitu zdravlja radnika (npr. korištenjem antifona ili štitnika za uši). Za vrijeme izvođenja radova, strogo zabraniti ulaz na gradilište nezaposlenim licima. 
U toku eksploatacije 
U toku eksploatacije predmetne kabinske gondole/žičare dolaziće do emisije dimnih gasova iz kotlovnice koja će biti smještena u podrumskim prostorijama polazne stanice. Investitoru se predlaže da kotlovnica kao energent koristi gas. Ukoliko se investitor odluči za lož-ulje, koristiti visokokvalitetno lož-ulje sa atestom kojim se garantira kvalitet i minimum emisija u vazduh. Primjeniti tehničke mjere izolacije objekata u kojima su smješteni pogonski agregati.
Mjere za zaštitu od elektromagnetnog zračenja 
Štetno dejstvo električnih i magnetskih polјa krajnje niskih frekvencija, koja se stvaraju u blizini postrojenja koja rade pod visokim naponom (razvodna postrojenja visokog napona, transformatorske stanice, dalekovodi, elektrane) može se spriječiti preduzimanjem odgovarajućih zaštitnih mjera. Te mjere mogu da budu mjere pasivne i mjere aktivne zaštite. Mjere pasivne zaštite obuhvataju mjere kojima se ograničava vrijeme boravka licima koja rade u zoni električnih i magnetskih polјa, korišćenje automatske i dalјinske kontrole operacija koje se odvijaju u takvom polјu i postavlјanjem radnih mjesta na dovolјnu udalјenost od tih polјa. Ako je jačina polјa na radnom mestu veća od jačine predviđene odgovarajućim nacionalnim normama, ili ako način obavlјanja radova ne odgovara uslovima koji su propisani normativnim aktima, preduzimaju se mjere aktivne zaštite. Mjere aktivne zaštite zasnivaju se na korišćenju sredstava koja štite izložena lica od uticaja električnog polјa. Ta zaštita se obezbjeđuje sredstvima lične i opšte zaštite. Lična zaštitna sredstva čine ekranirajuća odjeća, ekranirajući šlјem i specijalna obuća. Zaštitna ekranirajuća odjeća štiti eksponovanog radnika od štetnog dejstva električnog polјa i sprečava proticanje struje pražnjenja kroz organizam. Zaštitna odjeća se izrađuje od naročite metalizirane provodlјive tkanine u obliku kombinezona ili jakne sa pantalonama. Odjeća se oblači preko rublјa da bi se tijelo izolovalo od nje, a preko te odjeće može da se navuče radni mantil ili kaput. Radnik u ekranizirajućoj odjeći može da radi neograničeno, ali dugotrajan rad u njoj može da izazove poremećaje u termoregulaciji organizma. Obuća treba da ima đon od elektroprovodlјive gume koja omogućuje dobar kontakt sa podlogom na kojoj radnik stoji. Koriste se, takođe, čizme i kalјače izrađene od elektroprovodlјive gume. Za glavu se koristi metalni šlјem ili šlјem od metalizirane mase. Opšta zaštitna sredstva predstavlјaju zaštitni zakloni - ekrani čija se svojstva zasnivaju na slablјenju jačine polјa na bezopasnu vrijednost. Ekrani mogu da budu homogeni provodnici u obliku elektroprovodlјivih traka ili ploča, ili u obliku metalne rešetke (Faradejev kavez). 
Program praćenja uticaja na okoliš u toku i nakon realizacije projekta 
MONITORING U TOKU IZGRADNJE 
Monitoring vazduha 
Zbog pojave emisija prašine i izduvnih gasova tokom gradnje kabinske gondola/žičare, potrebno je vršiti povremeno mjerenje kvaliteta vazduha (dva puta godišnje) za vrijeme trajanja gradnje kako bi se utvrdilo da li će tokom gradnje doći do narušavanja kvaliteta vazduha u odnosu na izmjereno nulto stanje. Mjerenje kvaliteta vazduha vršiti na lokaciji polazne stanice (naseljena zona Hrasnica). Mjerna mjesta treba da budu najbliža stambenim objektima i saobraćajnicama u odnosu na lokaciju izgradnje. 
Monitoring buke 
Ispitivanje nivoa buke bi trebalo raditi povremeno (dva puta godišnje) za vrijeme trajanja gradnje kabinske gondole/žičare kako bi se utvrdilo da li će tokom gradnje doći i u kojoj mjeri do povećanja nivoa buke u odnosu na izmjereno nulto stanje. Ispitivanje nivoa buke vršiti na lokaciji polazne stanice (naseljena zona Hrasnica). Mjerna mjesta treba da budu najbliža stambenim objektima i saobraćajnicama u odnosu na lokaciju izgradnje. Monitoring zemljišta 
Analize zemljišta je potrebno raditi samo u slučajevima eventualnih akcidentnih situacija prilikom gradnje (npr. neadekvatno držanje ulja i maziva, procurivanje mašinskih ulja u zemljište). 
MONITORING U TOKU EKSPLOATACIJE 
Monitoring vazduha 
Tokom eksploatacije kabinske gondole/žičare, dolaziće do emisije dimnih gasova iz kotlovnice koja će biti smještena u podrumskim prostorijama polazne stanice. Potrebno je raditi mjerenja emisija zagađujućih materija iz kotla. 
Monitoring voda 
Tokom eksploatacije kabinske gondole/žčare, dolaziće do emisije sanitarnih otpadnih voda koje će se stvarati iz staničnih objekata žičare, i koje će se odvoditi putem javne kanalizacije i septičke jame. Na polaznoj i završnoj stanici postoji javna gradska infrastrukturna mreža i objekti će biti priključeni na istu. Na međustanici će biti potrebno projektovanje septičke jame. Obaveza investitora je redovno čišćenje i pražnjenje septičke jame u dogovoru sa ovlaštenim komunalnim preduzećem. 
Monitoring buke 
Tokom rada kabinske gondole/žičare periodično ponavljati mjerenje buke na lokaciji polazne stanice (mjerna mjesta najbliža stambenim objektima i saobraćajnicama) i na lokacijama međustanice i izlazne stanice. Utvrđene rezultate mjerenja buke usporediti sa zakonski propisanim dopuštenim vrijednostima za dnevno i noćno razdoblje. Za slučajeve prekoraćenja dopuštenih nivoa buke preduzeti mjere zaštite kako bi izmjereni nivoi buke bili u granicama propisanim Pravilnikom. 
Monitoring zemljišta 
Analize zemljišta je potrebno raditi samo u slučajevima eventualnih akcidentnih situacija tokom rada žičare (npr. procurivanje mašinskih ulja u zemljište).
4. U slučaju promjene u radu investitor je dužan u vezi sa istim obratiti se Federalnom ministarstvu okoliša i turizma, kako bi se primjenile odredbe poglavlja IX Zakona o zaštiti okoliša (Procjena utjecaja na okoliš) i Uredbe o projektima za koje je obavezna procjena utjecaja na okoliš i projektima za koje Federalno ministarstvo odlučuje o potrebi procjene utjecaja na okoliš.

5. Članom 84. Zakona o zaštiti okoliša FBiH propisane su opšte obaveze operatora u vezi sa zaštitom okoliša, a koji se moraju ispuniti tokom izgradnje, rada, održavanja i prestanka rada pogona i postrojenja. 

6. Ovo rješenje prestaje važiti ukoliko se promijene uslovi u skladu s kojima je izdato.
OBRAZLOŽENJE

Podnositelj zahtjeva – OPĆINA ILIDŽA – Služba za razvoj, komunalne poslove i puteve, obratio se dana 04.11.2021. godine Federalnom ministarstvu okoliša i turizma sa zahtjevom za izdavanje rješenja o okolinskoj dozvoli za Projekat izgradnje kabinske žičare/gondole Hrasnica-Veliko polje Igman, općina Ilidža. Uz predmetni zahtjev dostavljeno je Rješenje o urbanističkoj saglasnosti broj: UP-I/02/2-23-2-106/04 od 15.09.2004 godine, izdato od strane Federalnog ministarstva prostornog uređenja – kopija, Studija o procjeni utjecaja na okoliš od jula 2021 godine, izrađena od strane JNU – Institut za zaštitu i ekologiju RS, Banja Luka, kao i  Plan upravljanja otpadom izrađen u julu 2021 godine od strane iste konzultantske kuće.

Dana 04.11.2021. godine, ovom federalnom ministarstvu je dostavljena Urgencija broj; 12-SL-2558/21 od 01.11.2021. godine, upućena od strane OPĆINA ILIDŽA – Služba za razvoj, komunalne poslove i puteve.
Dana 05.04.2022. godine, ovo federalno ministarstvo je investitoru uputilo dopis u kojem, između ostaloga, u bitnom navodi sljedeće: „Investitor je dužan Federalnom ministarstvu okoliša i turizma za predmetni projekat  „Izgradnja kabinske žičare Hrasnica-Igman“  dostaviti zahtjev usklađen sa  članom 69. Stav (2), (3) i (4) Zakona o  zaštiti okoliša („Službene novine Federacije BiH“, broj 15/21), te članom 6. Uredbe o projektima za koje je obavezna procjena uticaja na okoliš i projektima za koje se odlučuju o potrebi procjene uticaja na okoliš („Službene novine FBiH“, broj 51/21).”
Investitor je dana 21.06.2022. godine pod brojem: 12-2025/21-4, dostavio Dopunu Zahtjeva – Zahtjev za prethodnu procjenu utjecaja na okoliš iz maja 2022 godine, izrađen od strane JNU – Institut za zaštitu i ekologiju RS, Banja Luka.

Nakon uvid u predmetnu dopunu, ovo federalno ministarstvo je dana 18.07.2022 godine tražilo dopunu Zahtjeva za prethodnu procjenu utjecaja na okoliš u smislu da se zahtjev dopuni na sljedeći način i dostavi sljedeće:

- Izvod iz prostorno-planskog akta (iz kojeg je vidljivo da je prostornim planom dopuštena realizacija predmetnog projekta) izdat od strane nadležnog organa,

- kopiju katastarskog plana/planova, 

- zemljišno-knjižne izvadke za parcele na kojima je planiran predmetni zahvat u prostoru,  kao dokaz o vlasništvu podnositelja zahtjeva nad istim, 

- za parcele na kojima je planirana intervencija a koje nisu u vlasništvu podnositelja zahtjeva, neophodno je da dostavite saglasnost vlasnika na predmetni zahvat u prostoru,

- Izjavu o istinitosti, tačnosti i potpunosti podataka sadržanih u zahtjevu (Prilog V.) popunjena u skladu sa Uredbom o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš ("Službene novine Federacije BiH", broj: 51/21 i 33/22), ovjerenu od strane nadležnog organa ili notara.

Dana 14.11.2022. godine, investitor se ponovo obratio ovom federalnom ministarstvu sa Molbom za produženje roka za dopunu zahtjeva broj: 12-Sl-1601/21 od 09.11.2022. godine.
Voditelj postupka je održao radni sastanak sa kontakt osobom i voditeljem postupka ispred Općine Ilidža, te je usmenim putem odobrio produženje roka za dopunu zahtjeva za dodatnih 60 (šezdeset) dana, o čemu je napravljena i Službena zabilješka.
Nakon što je dana 05.01.2023. godine investitor dostavio dopunu zahtjeva za prethodnu procjenu utjecaja na okoliš za Projekat izgradnje kabinske žičare/gondole Hrasnica-Veliko polje Igman, općina Ilidža, uvidom u sadržaj iste utvrđeno je da je dostavljeno:

a) Zahtjev za prethodnu procjenu utjecaja na okoliš u formi obrasca iz Priloga III. Uredbe  izrađen od strane ovlaštene konzultantske kuće JNU – Institut za zaštitu i ekologiju RS, Banja Luka
b) Izvod iz prostorno-planskog akta – RP Hrasnica broj: 03-19-7964/22 i PP Kantona Sarajevo broj: 03-197964/22 (iz kojeg je vidljivo da je prostornim planom dopuštena realizacija predmetnog projekta) izdat od Službe za prostorno uređenje Općine Ilidža, 
c) Odluka o usvajanju Regulacionog plana „Hrasnica“ (izvod iz Sl.novina KS, br. 22/14)

d) Odluka o provođenju Regulacionog plana „Hrasnica“ (izvod iz Sl.novina KS, br. 22/14)

e) Kopiju katastarskih planova (dva izvoda) UR BROJ: 04-26-5494/2022-2 i UR BROJ: 04-26-5494/2022-5

f) Zemljišno-knjižni izvadak za parcele na kojima je planiran predmetni zahtvat u prostoru, broj: 065-0-NAR-22-108 344
g) Suglasnost za parcele na kojima je planirana investicija, a koje nisu u vlasništvu Općine Ilidža, nosioca prava „Sarajevo Šume“ d.o.o., Sarajevo, za procjenu utjecaja na okoliš, broj: 0103-3796-2/22 od 01.11.2022. godine,
h) Izjava Općinskog Načelnika o istinitosti, tačnosti i potpunosti podataka sadržanih u zahtjevu (Prilog V) koja je potpisana od odgovornog lica podnosioca zahtjeva (ovjerena u skladu sa Uredbom),

i) Odluka o utvrđivanju Javnog interesa „ Izgradnja kabinske gondola/žičare Hrasnica-Igman“ broj: 01-02-879/22 – 3 od 17.02.2022. godine, donesena od strane Općinskog Vijeća Ilidža.
Pravni osnov za vođenje postupka prethodne procjene uticaja na okoliš su odredbe člana 65., 68. i 71. Zakona o zaštiti okoliša i član 7. stav (1) tačka a) Uredbe. Naime, za projekte sadržane u Prilogu II. Projekti za koje Federalno ministarstvo odlučuje o potrebi provođenja procjene uticaja na okoliš, tačka 12. Stav (a) turizam i razonoda , Federalno ministarstvo okoliša i turizma provodi postupak prethodne procjene u kojem će odlučiti o potrebi daljeg provođenja procjene uticaja na okoliš putem izrade Studije.

Razmatrajući podneseni zahtjev i uvidom u priloženu dokumentaciju, utvrđeno je da je zahtjev podnešen kako je propisano na obrascu iz Priloga III. Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21), te da sadrži sve potrebne elemente propisane članom 69. stav (2) Zakona o zaštiti okoliša („Službene novine Federacije BiH“, broj 15/21).

Nakon ovako utvrđenog činjeničnog stanja primjenjena je ček lista iz člana 6. stav (5) Uredbe i uvrđeno je da predmetni zahtjev može biti stavljen na javni uvid javnosti.

Kako u skladu sa članom 40. i 70.  Zakona o zaštiti okoliša („Službene novine Federacije BiH“, broj 15/21), nadležno ministarstvo  treba da osigura učešće javnosti u postupcima prethodne procjene uticaja na okoliš, dokumentaciju smo radi upoznavanja sa namjeravanim zahvatom i davanja primjedbi i sugestija, dana 17.04.2023 godine, dostavili zainteresiranim subjektima: 

· Federalnom ministarstvu kulture i sporta - Zavod za zaštitu spomenika,

· Federalnom ministarstvu zdravstva, 

· Ministarstvu komunalne privrede, infrastrukture, prostornog uređenja, građenja i zaštite okoliša Kantona Sarajevo, 

· Općini Ilidža – Služba za prostorno uređenje i zaštitu okoliša i Služba za koordinaciju rada mjesnih zajednica (obavijestiti M. Zajednice I NVO),

Pored toga, navedenim subjektima i svoj drugoj zainteresiranoj javnosti osiguran je besplatan uvid u dokumentaciju priloženu uz taj zahtjev postavljanjem zahtjeva na web stranicu Federalnog ministarstva okoliša i turizma, dana 17.04.2023 godine. U tom cilju osigurano je da navedeni subjekti dostave svoja mišljenja Ministarstvu u roku od 30 (trideset) dana od dana objavljivanja na web stranici.

U zakonskom roku od 30 dana nisu zaprimljeni odgovori organa uprave kojima je obavijest o javnom uvidu upućena.
Također nije zaprimljena niti jedna primjedba, sugestija niti komentar zainteresirane javnosti na objavljeni Zahtjev na javnom uvidu na web stranici ovog federalnog ministarstva. 
Nacrt rješenja o prethodnoj procjeni uticaja na okoliš za Projekat izgradnje kabinske žičare/gondole Hrasnica-Veliko polje Igman, općina Ilidža – da nije potrebno dalje provođenje procjene uticaja na okoliš putem izrade studije uticaja na okoliš, je podignuto na web stranicu Federalnog ministarstva okoliša i turizma dana 14.06.2023. godine gdje se daje javnosti rok od 8 dana za dostavu mišljenja sugestija I primjedbi.

Do dana izdavanja ovog rješenja su zaprimljeni komentari I primjedbe na nacrt predmetnog rješenja:

Razlozi zbog kojih nije potrebno dalje provoditi postupak procjene uticaja na okoliš su sljedeći: Nakon provedenog navedenog postupka i utvrđenog činjeničnog stanja, izvršena je ocjena svih dokaza koji su priloženi uz zahtjev.  Na to činjenično stanje i dokaze, primijenjena je  ček lista iz člana 6. stav (5) Uredbe, pa je utvrđeno da u ovom slučaju nije potrebno dalje provođenje procjene uticaja na okoliš putem izrade studije uticaja na okoliš za ovaj projekat kako je i navedeno u dispozitivu ovog rješenja. 

Izrada studije nije potrebna iz razloga što obzirom na lokaciju projekta, obilježja i moguće uticaje projekta, a koji su sadržani u zahtjevu dostavljenom na propisanom obrascu, potom uzimajući u obzir kriterije iz Priloga IV. Uredbe, ovo Ministarstvo smatra da uz primjenu postojećih relevantnih propisa iz područja zaštite okoliša, te primjenom mjera iz tačke 3. dispozitiva ,  predmetni projekat neće imati značajan uticaj na okoliš. 

Tačka 1. ovog rješenja zasnovana je na tome da je ovo Ministarstvo u skladu sa članom 71. Zakona o zaštiti okoliša, ocijenilo na osnovu dostavljene dokumentacije i mišljenja nadležnih organa, a prema kriterijima iz Priloga IV. Uredbe, da planirani projekat neće imati značajan negativan uticaj na okoliš, te zbog toga nije potrebno provoditi postupak procjene uticaj na okoliš.
Tačka 2. ovog rješenja, propisana je u skladu sa članom 7. stav (2) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisan sadržaj rješenja.

Tačka 3. ovog rješenja, propisana je u skladu sa članom 7. stav (3) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisano da rješenje o prethodnoj procjeni uticaja na okoliš, na osnovu provedenog postupka prethodne procjene uticaja na okoliš, može sadržavati i mjere zaštite okoliša. 

Tačka 4. ovog rješenja, propisana je u skladu sa članovima iz poglavlja IX Zakona o zaštiti okoliša.

Tačka 5. ovog rješenja, propisana je u skladu sa članom 84. Zakona o zaštiti okoliša gdje su propisane opšte obaveze operatora u vezi sa zaštitom okoliša, a koji se trebaju ispuniti tokom izgradnje, rada, održavanja i prestanka rada pogona  i postrojenja.

Polazeći od izloženog činjeničnog stanja i izvršene ocjene izvedenih dokaza, a na osnovu člana 71. Zakona i člana 7. stav (1) tačka a) i stava (3) Uredbe, riješeno je kao u dispozitivu.

Uputa o pravnom lijeku: Ovo rješenje je konačno u upravnom postupku i protiv njega nije dopuštena žalba, ali se može pokrenuti upravni spor tužbom pred Kantonalnim sudom u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i sudu se dostavlja neposredno ili mu se šalje preporučeno poštom. Uz tužbu se prilaže ovo rješenje u originalu ili prepisu.

